
І КРЫМІНАЛЬНАЯ  
ТАКСАМА

Зараз  адказнасць  за  акту
альнасць  даных  не  ўстаноў
лена.  Аднак,  як  заведзена  ў 
агульнапрынятай  практыцы, 
адказнасць  за  недакладныя 
даныя  нясуць  тыя,  хто  іх  пра
даставіў.

Да  1  ліпеня  пастаўшчыкі 
інтэрнэтпаслуг  абавязаны 
забяспечыць  дзяржаўную 
рэгістрацыю ўсіх інфармацый
ных сетак, сістэм і рэсурсаў, як 
уласных,  так  і  сваіх  кліентаў. 
Усю  гэтую  дзейнасць  змогуць 
ажыццяўляць толькі юрыдыч
ныя  асобы,  а  таксама  індыві
дуальныя  прадпрымальнікі, 
зарэгістраваныя ва ўстаноўле
ным парадку.

Можна было б сказаць, што 
інтэрнэт  з  1  ліпеня  развітаец
ца  са  сваёй  вольніцай,  аднак 

наконт  гэтага  ёсць  розныя 
меркаванні.

Напрыклад,  прасунуты  ін
тэрнэткарыстальнік  юрыст 
Іван Варажук  звёў  усе  гэтыя 
новаўвядзенні  да  наступнага: 
“Рэгістрацыяй даменаў у зоне 
by  будуць  займацца  правай
дары  і  хостары.  Клапаціцца 
пра гэта абавязаны і юрыдыч
ныя  асобы,  і  індывідуальныя 
прадпрымальнікі,  зарэгістра
ваныя ў Беларусі. Усіх астатніх 
асоб,  якія  маюць  дачыненне 
да забеспячэння і карыстання 
інтэрнэтпаслугамі,  правай
дар  можа  папрасіць  адказаць 
на  пэўныя  пытанні.  Наколькі 
жорстка  дзяржава  будзе  пат
рабаваць  гэтых  адказаў  і  якія 
КАНКРЭТНА  гэта  будуць  пы
танні, мы і павінны даведацца 
з праекта новага закона”.

У СТУДАТРАДЫ 
РЭКРУТУЮЦЬ  

22 ТЫС.  
ЧАЛАВЕК

У 2010 годзе ў бела-
рускія студэнцкія атрады 
плануецца прыцягнуць 
больш як 22 тыс. чалавек, 
у тым ліку 700-800 падлет-
каў, якія знаходзяцца на 
ўліку ў сувязі з асацыяль-
нымі паводзінамі.

Пра гэта паведаміў 31 мая 
на прэсканферэнцыі ў Мінс
ку галоўны інспектар упраў
лення  сацыяльнай  і  выха
ваўчай  работы  Міністэрства 
адукацыі Аляксей Ананенка.

Паводле яго слоў, студатра
ды  будуць  працаваць  на  715 
аб’ектах.  Чакаецца,  што  пра
цаўладкаванне  ў  іх  дазволіць 
не  толькі  заняць  падлеткаў  і 
моладзь, але і ўмацуе іх матэ
рыяльны дабрабыт.

Старшы  інспектар  аддзе
ла  арганізацыі  прафілактыкі 
правапарушэнняў  непаў
налетніх  упраўлення  пра
філактыкі МУС Алег Максімаў 
паведаміў,  што  забеспячэн
не  працай  непаўналетніх 
летам  2010  года  магчыма 
таксама  праз  цэнтры  пра
цаўладкавання.  Падлеткам 
прапаноўваецца  некваліфі
каваная праца, прычым яны 
могуць  працаваць  няпоўны 
працоўны дзень, ёсць абме
жаванні па допуску да работ. 
Аднак большая частка жада
ючых  будзе  працаўладкава
на,  прычым  асаблівая  ўвага 
будзе ўдзяляцца працаўлад
каванню  цяжкіх  падлеткаў, 
заявіў Максімаў.

А. ЯНУШЭЎСКАЯ,  
БЕЛАПАН

 ПАДЗЕЯ

 
ЖУДАСНАЯ
“МАСАКРА”

ЦІ НАСТУПІЦЬ 1 ЛІПЕНЯ ЧАС 
“Х” ДЛЯ ІНТЭРНЭТЧЫКАЎ

Заканчэнне на стар. 3

Сутнасць праблемы — розначытанні, і нават прадстаўнікі 
адказных структур не гатовы даць адказы на шэраг пытан
няў.  Разам  з  развіццём  тэлекамунікацый  у  Беларусі  ўказ 
выклікае  адток  капіталу,  гэта  значыць,  што  міжнародныя 
кампаніі,  а  таксама  бізнес,  які  не  мае  выразнай  геаграфіч
най  прывязкі,  будуць  імкнуцца  перанесці  актывы  за  мяжу, 
каб не пацярпець ад розначытанняў. Рэгістрацыя дробных 
аб’ектаў (email, паддамены) патрабуе каласальных працоў
ных  і  часавых  затрат,  несуразмерных  з  эфектам,  што  дася
гаецца.  Бясплатныя  прафесійныя  і  аматарскія  хостынгі  ў 
Беларусі  знішчаюцца  ўказам  (прыклад  —  page.by).  А  за  імі 
ж  стаяць  працоўныя  месцы  і  людзі.  Бясплатныя  хостынгі 
заўсёды  былі  адным  з  рухавікоў  інтэрнэтызацыі  мас  у  Бе
ларусі,  Расіі  і  ва  ўсім  свеце  (narod.ru,  ucoz.ru,  blogspot.com 
і  г.д.).  З  1  ліпеня  беспарольныя  WiFi  пункты  будуць  паза 
законам, бо немагчыма праверыць пашпартныя даныя тых, 
каго  не  бачыш.  Для  працягу  прадастаўлення  паслуг  патра
буецца ліцэнзія. (З Адкрытага ліста інтэрнэт-карысталь-
нікаў прэзідэнту Беларусі А.Р.Лукашэнку.)

 ДАСЛОЎНА

На цэнзуру ў інтэрнэце адважваецца няшмат краін

Як публічна прызнала Міністэрства сувязі, зараз адпрацоўваецца праект закона, 
згодна з якім прадугледжваецца ў тым ліку і крымінальная адказнасць за па-
рушэнне Указа № 60 «Аб мерах па ўдасканаленні нацыянальнага сегмента сеткі 
інтэрнэт” і пастановы Савета Міністраў № 644 аб рэгістрацыі беларускіх інтэрнэт-
рэсурсаў.

БЕЛАРУСКАЯ ГАЗЕТА

Апытанне

АЛЯКСАНДР ВАЙТОВІЧ, ДОКТАР 
ФІЗІКА-МАТЭМАТЫЧНЫХ НА-
ВУК, ПРАФЕСАР, АКАДЭМІК НАН 
БЕЛАРУСІ: 

“ПРАБЛЕМА ВА ЎНУТРАНАЙ 
НАВУКОВА-ТЭХНІЧНАЙ ПАЛІ-
ТЫЦЫ”.

—  Калі  ледзь  не  кожны  малады 
навуковец  марыць  працаваць  за 
мяжой,  значыць,  праблема  існуе. 
Іншая  справа,  што  цяпер  змяніліся 
абставіны  ў  свеце  —  няма  такога 
мноства  вакансій,  як  было  на  па
чатку  90х  мінулага  стагоддзя.  А 
тут яшчэ і крызіс. Тым не менш Гер
манія, напрыклад, прыняла прагра
му  па  запрашэнні  спецыялістаў  па 
інфармацыйных  тэхналогіях.  Нам, 
адпаведна,  таксама  неабходна  бу
даваць  сваю  навуковатэхнічную 
палітыку.  Замежжа  вабіць  моладзь 
найперш  больш  высокай  аплатай 
працы і магчымасцямі самарэаліза
цыі.  Калі  ў  цябе  ёсць  пэўныя  ідэі,  то  там  іх  можна  рэалізаваць 
лепш, чым тут. І лабараторыі там абсталяваны лепш. 

Да  дэградацыі  беларускай  навукі  вядзе  не  ад’езд  спецы
ялістаў, а наша ўнутраная навуковатэхнічная палітыка. Ва ўсім 
свеце  навукоўцы  ездзяць  з  адной  краіны  ў  іншую.  У  той  жа 
Германіі  адзначаецца  адток  навуковых  кадраў  у  ЗША.  Гэта  не 
выключна  беларуская  праблема.  На  працягу  пятнаццаці  гадоў 
навукаёмістаць валавога ўнутранага прадукту ў нас складае 0,8 
працэнта, што недапушчальна мала.

КАНСТАНЦЫЯ КІСЯЛЁВА, НАСТАЎНІЦА (ГОМЕЛЬ): 

“МАЗГІ ЎЦЯКАЮЦЬ І Ў… БУТЭЛЬКУ”.
— Уцечка мазгоў — праблема вельмі сур’ёзная. І яна не толь

кі ў тым, што ўсе таленты сабраліся 
і паехалі за мяжу. Гэта яшчэ  і ўнут
раная  праблема:  мазгі  “ўцякаюць” 
не  толькі  за  мяжу,  але  і  ў  бутэльку 
на роднай старонцы. Гэта тычыцца 
і  галіны  бізнесу,  і  кіравання.  І  калі 
нехта  хоча  зрабіць  кар’еру  з  дапа
могай  сваіх  мазгоў,  то  Беларусь 
не  вельмі  ўдалае  месца  для  гэтага. 
Тут занадта шмат мазгоў ідзе не на 
творчыя пошукі, а на хлеб. Вялікую 
павагу  выклікаюць  тыя  людзі,  якія 
могуць  пакласці  15—20  гадоў  на 
свой  навуковы  пошук  і  грошы  для 
якіх — рэч неістотная. Істотна толь
кі  іх  справа.  Але  ж,  на  жаль,  такіх 
людзей у свеце мала.

ВАДЗІМ КЛІМОВІЧ, ПРАГРАМІСТ, 
СУПРАЦОЎНІК ЗАМЕЖНАЙ 
КАМПАНІІ: 

“ТВОРЧЫМ ЛЮДЗЯМ  
ТУТ ВЕЛЬМІ ЦЯЖКА”.

— З маіх знаёмых, з якімі я вучыў
ся ў школе і ў ВНУ, магу прыпомніць 

чалавек  пяцьшэсць,  якія  маюць  тэхнічную  спецыяльнасць, 
з’ехалі  за  мяжу  і  працуюць  там.  Як  правіла,  гэта  вельмі  тале
навітыя людзі. Калі чалавек займаеца навуковай фізікай, то тут 
яму няма чаго рабіць. Мой сябра фізік зараз працуе ў Галандыі. 
Другі мой знаёмы, вельмі таленавіты праграміст, тут не змог на
ладзіць свой бізнес, з’ехаў у Расію. І такіх прыкладаў шмат. Гэтая 
праблема,  канечне,  звязана  з  грашыма,  але  і  з  творчасцю  так
сама, бо творчы чалавек хоча рэалізоўваць свае ідэі, ствараць 
нешта новае. Такім людзям тут вельмі цяжка.

ВАЛЯНЦІНА, ВЫКЛАДЧЫЦА: 

“НЕ ТАЯ НАВУКА”.
—У  нас  навукоўцы  займаюцца  не  той  навукай,  якую 

падразумяваюць  ва  ўсім  свеце.  Яны  ўладкоўваюць  сваё 
месца,  плятуць  інтрыгі,  каб  гэтае  месца  захаваць.  Карацей, 
цалкам убудоўваюцца ў калгасную сістэму. Навуковец можа 
жыць,  дзе  хоча,  галоўнае  —  пастаянна  знаходзіцца  ў  гла
бальным  працэсе  абмену  думкамі  з  калегамі,  друкавацца 
ў  часопісах.  А  Беларусь  —  лепшае  месца,  каб  з  гэтага  кан
тэксту  вылецець.  І  куды  падацца  тым,  хто  не  жадае  марна
ваць сваё жыццё? Хоць у Кіеў, хоць у Маскву, неабавязкова 
за  акіян.  І  самае  кепскае  тое,  што  людзі,  якія  маюць  мазгі  і 
імпэт, тут вымушаны займацца нейкай брыдотай. І размень
ваюць свой талент на дробязі.

ГЕНАДЗЬ САГАНОВІЧ, ГІСТОРЫК, ДАЦЭНТ ЕЎРАПЕЙСКАГА 
ГУМАНІТАРНАГА ЎНІВЕРСІТЭТА:

 “ГЭТА ХРАНІЧНАЯ ХВАРОБА”.
—  Гэтая  праблема  існуе  даўно  і  стала  за  апошнія  12  гадоў 

хранічнай хваробай. А ўсё таму, што людзі, якія адчуваюць сябе 
прафесіяналамі, становяцца нелаяльнымі і зза гэтага яны тут ні
кому не патрэбны і не могуць сябе рэалізаваць. Нават калі яны 
зусім нейтральныя да пануючай ідэалогіі.

Зноў жа, для таго, каб працаваць тут нармальна, апрача сва
боды патрэбны грандыёзныя фінансавыя ўкладанні ў стварэн
не сучаснай інфраструктуры, якая страшэнна адстала. Гэта калі 
казаць толькі пра гуманітарныя навукі. Пра прыродазнаўчыя я 
маўчу.

ЦІ АКТУАЛЬНА ДЛЯ БЕЛАРУСІ 
ПРАБЛЕМА ЎЦЕЧКІ МАЗГОЎ?

“Праблема ўцечкі мазгоў у Беларусі 
сёння  не  такая  актуальная”,  —  лічыць 
галоўны  вучоны  сакратар  Нацыяналь
най акадэміі навук Беларусі Сяргей Чы
жык. 

Пра  гэта  ён  заявіў,  выступаючы  28 
мая ў Мінску на адкрыцці рэспубліканскай навуковапрактыч
най канферэнцыі “Перспектывы развіцця рэспубліканскай сіс
тэмы навуковадаследчай працы студэнтаў”.

“Калі  раней  мы  маглі  паехаць  папрацаваць  за  12  тыс.  до
лараў,  то  сёння  маладыя  людзі  не  паедуць  за  такія  грошы,  а 
будуць  уладкоўваць  сваё  жыццё  тут”,  —  сказаў  ён.  Паводле 
слоў Чыжыка, зза сітуацыі, што склалася ў 1990х гадах, у НАН 
“практычна няма спецыялістаў 35—40 гадоў, паколькі яны або 
сышлі ў камерцыю, або з’ехалі за мяжу”. Як паведаміў Чыжык, 
“навуковыя  інстытуты  НАН,  безумоўна,  адчуваюць  кадравы 
голад  на  фоне  старэння  спецыялістаў”.  Разам  з  тым  колькас
ць маладых вучоных да 29 гадоў складае больш як 20% супра
цоўнікаў акадэміі.

Гаворачы пра заработную плату ў навуцы, Чыжык паведа
міў, што ў канцы 2009 года ў сярэднім яна складала каля 1 млн 
400 тыс. рублёў.

БЕЛАПАН

 У ТЭМУ

Нашых маладых вучоных больш чакаюць за мяжой, 
чым дома 

ПА “ВЯЛІКАМУ”  
КІТАЙСКАМУ ШЛЯХУ

Другі  юрыст,  вядомы  пра
ваабаронца  Гары  Паганяйла, 
у  гутарцы  з  карэспандэнтам 
“Тут і цяпер”  сказаў,  што  і 
сёння  дзяржава  значна  кан
тралюе  інтэрнэтпрастору  і 
большасць яе карыстальнікаў: 
“Ужо  даўно  ходзяць  чуткі  пра 
адмысловае  кітайскае  абста

ляванне,  якое  было  куплена 
яшчэ  год  56  таму  спецыяль
на для таго, каб ажыццяўляць 
кантроль  над  нэтам.  Аб  тым, 
што  яно  было  задзейнічана, 
сведчаць неаднаразовыя фак

ты  “вырублення”  некаторых 
апазіцыйных  сайтаў,  асабліва 
напярэдадні  і  падчас  прэзі
дэнцкіх выбарчых кампаній”.

Г.  Паганяйла  перакананы, 
што  ўсе  гэтыя  настойлівыя 
спробы  заняцца  ў  закана
даўчым  плане  рэгуляваннем 
інтэрнэтпаслуг  невыпадко
выя  і  сёння:  “Зноў  нас  чакае 
чарговая  прэзідэнцкая  кам
панія,  якая  ўжо  не  паходзіць 
ні на адну папярэднюю. Таму і 
ўзмацняецца  дзяржаўны  кан
троль  над  дзейнасцю  там,  дзе 
ён яшчэ фармальна не аформ
лены. Шчыра кажучы, і ў дзею
чым заканадаўстве ёсць крымі
нальная  адказнасць  за  нейкія 
правапарушэнні ў віртуальнай 
прасторы.  Проста  цяпер,  пэў
на,  пасля  прыняцця  адпавед
нага  закона  магчымасці  яе 
прымянення пашырацца”.

ПАКУЛЬ У АСНОЎНЫМ 
ТЭХНІЧНЫЯ ПЫТАННІ

Праўда,  не  ўсіх  палоха
юць  новыя  правілы  працы 
ў  сусветным  Сеціве.  На
прыклад,  галоўны  рэдактар 
вядомай  баранавіцкай  газе
ты  “Інтэкс-прэс” Уладзімір 
Янукевіч  лічыць  спробы 
“ўдасканаліць” інтэрнэтпрас
тору  тэхнічным  пытаннем: 
“Напрыклад,  хостынг  нашага 
выдання  трэба  пераводзіць 
сюды  —  тут  толькі  пытанне 
тэхнікі.  А  вось  усе  рэгістра
цыйныя  моманты  кладуцца 
на  плечы  іншых  суб’ектаў 
віртуальнай прасторы — пра
вайдараў ды хостараў. Як буд
зе  дзяржава  паводзіць  сябе 
далей  у  адносінах  да  рэгуля
вання нэту, пакажа час”.

ВIКТАР АЛЯШКЕВIЧ

Тэма нумара
Заканчэнне.  
Пачатак на стар. 1

Нагадаем,  што  згодна  з  пастановай  Савета  Міністраў  РБ 
№  646,  у  пункты  калектыўнага  карыстання  інтэрнэтам,  у  тым 
ліку ў інтэрнэткафэ, будуць пускаць толькі пасля папярэдняга 
сведчання асобы карыстальніка. Уліку падлягаюць імя, імя па 
бацьку, прозвішча наведвальніка, а таксама від  і нумар даку
мента,  які  дазваляе  ідэнтыфікаваць  асобу  і  назву  органа,  які 
выдаў гэты дакумент.

Усе “рухі” ў Сеціве, калі вы будзеце знаходзіцца ў інтэрнэт
кафэ, будуць адсочвацца і заносіцца ў спецыяльныя электрон
ныя  часопісы.  Больш  за  тое,  інфармацыя  аб  карыстальніку  і 
гісторыя яго знаходжання ў Сеціве будзе захоўвацца не менш 
як год і выдавацца па патрабаванні органаў, якія праводзяць 
следчапошукавыя мерапрыемствы.

Можна не сумнявацца, за такімі патрабаваннямі не заржа
вее.

 ДАРЭЧЫ

Сэнс акцыі «Стоп-бензін» 
заключаецца ў тым, каб  
з 1 па 4 чэрвеня па магчымас-
ці адмовіцца ад наведвання 
заправак «Белнафтахіма», 
«Мінскаўтазапраўкі», «Бела-
руснафты» і «Аргнафтахіма».

Другое  за  апошнія  гады 
яднанне  аўтамабілістаў  (пас
ля гісторыі з жывым шчытом) 
выклікана  падаражаннем 
бензіну.  З  пачатку  года  ён 
стаў  даражэйшым  на  15%. 
Без  бачных  на  тое  прычын, 
удакладняюць  каардыната
ры акцыі.

«6  мільёнаў  тон  бяспош
ліннай  нафты  для  ўнутра
нага  ўжытку,  якія  краіна  ат
рымлівае  ад  Расіі,  павінны 
прадавацца  аўтамабілістам 
па  нізкіх  цэнах,  амаль  як  ва 
ўсходніх суседзяў», — заявіў 
адзін  з  актывістаў  кампаніі 
Канстанцін Міхайлаў.

Ініцыятыва  стварылася 
спантанна  ў  інтэрнэце  і  не 
мае  пэўнага  цэнтра  кіраван
ня.  Кожны  жадаючы  можа 
прычапіць  сабе  на  машыну 

тэматычны  магніцік  ці  па
весіць  на  шкло  адпаведны 
інфармацыйны ліст.

«Наклейкі  на  машыны  за
баронены,  а  пра  магніты  ў 
Правілах  дарожнага  руху  ні
чога не сказана», — удаклад
няюць  каардынатары. 
Некаторыя  СТА  сталі  прапа
ноўваць  зніжкі  ўдзельнікам 
акцыі.  Паслугі  каштуюць  на 
510% танней.

Сэнс  акцыі  заключаецца 
ў  тым,  каб  з  1  па  4  чэрвеня 
па  магчымасці  адмовіцца  ад 
наведвання  заправак  «Бел
нафтахіма»,  «Мінскаўтаза
праўкі»,  «Беларуснафты»  і 

«Аргнафтахіма».  Калі  ж  палі
ва ў аўтамабілі амаль на нулі, 
запраўляцца трэба не больш 
чым  на  12  літры.  Нарэшце, 
кульмінацыяй  акцыі  стане  4 
чэрвеня — дзень поўнай ад
мовы  ад  карыстання  аўтама
білямі.

4  чэрвеня  на  адной  са 
сталічных  заправак,  дадае 
БелаПАН, плануецца правес
ці  паказальную  акцыю  пра
тэсту.

«Сутнасць  у  тым,  каб 
машыны  прыязджалі,  за
праўляліся  двума  літрамі, 
ад’язджалі,  праязджалі  па 
крузе і зноў запраўляліся.

Вадзіцелі  будуць  выход
зіць з машын толькі для таго, 
каб  заправіцца  і  аплаціць 
бензін.  Мы  хочам  правесці 
акцыю  пратэсту,  але  пры  гэ
тым  нічога  не  парушаць»,  — 
падкрэсліў Міхайлаў.

Паводле звестак ініцыята
раў,  ўдзел  у  акцыі  пацвер
дзілі  аўтааматары  з  сямі 
гарадоў  краіны,  у  тым  ліку  з 
Баранавіч,  Брэста,  Гродна, 
Рэчыцы.  Такая  актыўнасць 
стала нечаканай. Адных толь
кі  налепак  з  надпісам  «Стоп
бензін»  было  бясплатна  раз
дадзена  і  даслана  па  пошце 
больш  як  5  тысяч,  паведаміў 
Міхайлаў.

На 9,5 млн жыхароў Бела
русі зарэгістравана 2,5 мільё
на аўтамабіляў. 

ЯЎГЕН ВАСІЛЬКОЎ, NN.BY

«СТОП-БЕНЗІН»

12 мая канцэрн «Белна-
фтахім» у трэці раз з пачат-
ку 2010 года павысіў цэны 
на нафтапрадукты больш 
чым на 6%. Да гэтага цэны 
павышаліся 23 студзеня (у 
сярэднім на 2%) і 27 люта-
га (у сярэднім на 7%). У вы-
ніку бензін у Беларусі стаў 
самым дарагім у СНД: літр 
АІ-92 каштуе 2.870 рублёў, 
АІ-95 — 3.240.

 ДАРЭЧЫ

ЦІ НАСТУПІЦЬ 1 ЛІПЕНЯ ЧАС 
“Х” ДЛЯ ІНТЭРНЭТЧЫКАЎ

— Калі яны (расіяне — за
ўвага  аўтара)  скажуць,  што 
будуць прадаваць газ у Бела
русь  па  ўнутраных  коштах, 
мы  не  супраць,  бярыце  кан
трольны  пакет,  —  заявіў  Лу
кашэнка,  выступаючы  перад 
студэнтамі  магілёўскіх  ВНУ. 
—  Гэтак  жа  і  па  нафтаперап
рацоўчых  заводах.  Танная 
нафта  —  добрыя  ўмовы,  але 
не  задарма.  Яны  ж  хочуць, 
каб  мы  гэтыя  заводы  аддалі 
амаль задарма. Я  ім публічна 
сказаў:  бясплатны  сыр  —  у 
пастцы. Нічога задарма мы не 
прададзім.

Гісторыя  таргоў  за  “Бел
трансгаз”  і  нафтаперапра
цоўчыя  заводы  цягнецца 
яшчэ  з  мінулага  стагоддзя. 
Першыя  перамовы  па  гэтым 
пытанні  вяліся  ў  сярэдзіне 
дзевяностых.  Аднак  больш
менш  канкрэтна  пра  гатоў
насць  прадаць  смачныя  ка
валкі  беларускай  уласнасці 
расіянам  Лукашэнка  заяўляў 
напярэдадні  выбараў  2001 
года.

Тады  кіраўніку  Беларусі 
была  патрэбна  палітычная  і 
эканамічная  падтрымка  Мас
квы,  і  Лукашэнка  знайшоў, 
чым  прывабіць  Крэмль.  Тыя 
праглынулі нажыўку, і... пасля 
выбараў пра абяцанні прада

ць  “Белтрансгаз”  ды  нафта
перапрацоўчыя заводы Лука
шэнка “забыў”.

Амаль  па  такім  жа  сцэна
рыі  разгортваліся  падзеі  на
пярэдадні  наступных  прэзі
дэнцкіх  выбараў.  Здаецца, 
тады  расіяне  былі  перакана
ны  ў  тым,  што  другі  раз  іх  не 
кінуць.  Аднак  іх  разлікі  не 
спраўдзіліся.  Пасля  чарговай 
“элегантнай  перамогі”  Аляк
сандра  Лукашэнкі,  якая  была 
дасягнута  яшчэ  і  дзякуючы 
таму, што “Газпрам” не падвы
сіў для Беларусі ў 2006 годзе 
цану на газ, перамовы наконт 
лёсу  вышэйзгаданых  прадп
рыемстваў  хуценька  закон
чыліся.

Праўда,  расійскі  канцэрн 
неўзабаве  дамогся  рэваншу. 
Напрыканцы  2006га  афіцый
ны Мінск мусіў падпісаць кан
тракт, згодна з якім “Газпрам” 
набыў  50%  акцый  “Белтранс
газу”.  Аднак  кантрольны  па

кет  Аляксей  Мілер  і  К  не  ат
рымалі.

І  вось  цяпер  Лукашэнка 
ў  чарговы  раз  прапанаваў 
прадаць  кантроль  над  “Бел
трансгазам”  і  нафтаперапра
цоўчымі  заводамі.  Тойсёй, 
хто памятае, як разгортваліся 
падзеі  вакол  гэтых  прадпры
емстваў, усміхнуўся: ну як жа 
перад выбарамі не паабяцаць 
Маскве  ўлюбёную  “цукерку”? 
Тым больш што расіяне адра
зу  павяліся.  Нават  прэсавы 
сакратар прэм’ерміністра РФ 
Дзмітрый  Пяскоў  з  энтузіяз
мам паставіўся да слоў Аляк
сандра Лукашэнкі.

Дык  што,  кіраўнік  Бела
русі  зноў  возьме  ад  Расіі 
ўсё  неабходнае  і  пакіне  яе 
з  носам?  Наўрад  ці.  Гэтым 
разам  Аляксандру  Лукашэн
ку  давядзецца  мець  справу 
з  віцэпрэм’ерам  РФ  Ігарам 
Сечыным,  які  кантралюе  на
фтагазавы комплекс. А Сечын 

ужо  паказаў  сябе  як  досыць 
жорсткі і канкрэтны перамоў
ца. Да прыкладу, шмат хто ча
каў, што ў нафтавым канфлік
це,  які  здарыўся  на  пачатку 
2010га,  Расія,  як  звычайна, 
саступіць.  Але  атрымалася 
наадварот. Сечын цалкам вы
трымаў  пачатковую  пазіцыю 
наконт  таго,  што  без  мытных 
пошлін  Беларусь  атрымае  не 
ўвесь  патрэбны  аб’ём  нафты 
(21 млн тон), а толькі 6,3 млн 
тон.  І  беларуская  дэлегацыя 
мусіла падпісаць адпаведныя 
паперы.

Цяпер той самы Сечын за
яўляе, што кантрольны пакет 
“Белтрансгазу”  і  беларускія 
нафтаперапрацоўчыя заводы 
Расіі  не  надта  патрэбны.  Так 
што на тую ж самую вуду Мас
ква  цяпер  не  патрапіць.  Да
вядзецца  альбо  прыдумляць 
нешта  новае,  альбо...  сапраў
ды прадаваць. І гэта будзе не 
вельмі  выгадна  для  Беларусі, 
бо  “Газпрам”  разлічвае  імклі
ва  скарачаць  розніцу  паміж 
сусветнымі  і  ўнутрырасійс
камі  коштамі  на  паліва  і  кан
чаткова  скасаваць  яе  ў  2014 
годзе. Прыкладна тое самае і 
з  нафтай.  Таму,  атрымаўшы  ў 
выпадку  продажу  прадпры
емстваў  тактычныя  выгоды, 
Беларусь  стратэгічна  стра
ціць значна больш.

Так  ці  інакш,  аднак  гуль
ня,  якую  Лукашэнка  вёў  з 
Масквой  наконт  “Белтранс
газу”  і  нафтаперапрацоўчых 
заводаў,  набліжаецца  да  фі
налу.  І  ніякая  венесуэльская 
нафта  не  выратуе  становіш
ча. Пагрозы ж “пазбавіцца за
лежнасці ад расійскіх энерга
носьбітаў”  гучаць  ужо  шмат 
гадоў,  але  застаюцца  фак
тычна пустымі словамі. Таму, 
хутчэй  за  ўсё,  з  “фамільным 
срэбрам”  давядзецца  разві
тацца.

ВАЛЯНЦІН СЫЧ

СКРЫНКІ ДЛЯ АНАНІМНЫХ СКАРГАЎ
Адміністрацыя прэзідэнта Беларусі па-
чынае маніторынг стану спраў на месцах 
па арганізацыі работы з грамадзянамі, 
разглядзе іх зваротаў і вырашэнні акту-
альных праблем насельніцтва.

Як  падае  БелТА,  праверцы  падлягаю
ць  усе  вобласці  і  Мінск,  а  таксама  шэраг 
міністэрстваў.  У  цэнтры  ўвагі  —  пытанні 
якасці жыцця людзей.

Пачынаючы  з  31  мая  дзевяць  міжве

дамасных  рабочых  груп  выедуць  ва  ўсе 
рэгіёны рэспублікі і вывучаць сітуацыю ў 
найбольш важных для насельніцтва сфе
рах:  жыллёвакамунальная  гаспадарка, 
жыллёвае  будаўніцтва,  праца  і  сацыяль
ная абарона, ахова здароўя, гандаль, бы
тавыя паслугі і іншыя.

У ходзе праверак будуць выяўлены 
асноўныя  праблемныя  пытанні,  якія 
хвалююць  насельніцтва,  прааналіза
вана  выкананне  дзяржаўнымі  струк
турамі  заканадаўства  аб  рабоце  са 

зваротамі  грамадзян  і  дэбюракраты
зацыі.

Паводле  паведамлення  БелТА,  для 
атрымання максімальна поўнай інфарма
цыі ў найбольш наведвальных установах 
райцэнтраў  (выканкамы,  натарыяльныя 
канторы, ЖЭСы, службы БРТІ, паліклінікі, 
крамы і г.д.) установяць урны з бланкамі 
ананімных анкет, якія даюць магчымасць 
пакінуць  паведамленне  аб  тых  прабле
мах, што існуюць у рэгіёне, і недахопах у 
рабоце мясцовых органаў.

З “ФАМІЛЬНЫМ СРЭБРАМ”  
ДАВЯДЗЕЦЦА РАЗВІТАЦЦА
Днямі Аляксандр 
Лукашэнка ў чарговы 
раз загаварыў пра 
магчымасць продажу 
кантрольнага пакета 
акцый “Белтрансгазу”.

Акцыі “Белтрансгаза” цяпер не надта каціруюцца

Менавіта ў названым годзе 
на беразе Мінскага мора 
плануецца адкрыць Цэнтр па-
руснага спорту. Пра гэта днямі 
паведаміў старшыня Бела-
рускай федэрацыі паруснага 
спорту Ігар Рачкоўскі.

Паводле  яго  слоў,  цэнтр 
будзе створаны на месцы дзе
ючай  сёння  дзіцячаюнацкай 
школы алімпійскага рэзерву.

“Падрыхтаваны сур’ёзны 
інвестпраект,  —  цытуе  сло
вы Рачкоўскага belta.by. — На 
стварэнне цэнтра плануецца 
выдаткаваць ад 3 да 5 мільё-
наў еўра”.

Паведамлялася,  што  за  ас
нову суперсучаснага беларус
кага  паруснага  цэнтра  будзе 
ўзяты  элітны  маскоўскі  яхт
клуб “Пірагова”.

“Гэта адзін з найбольш 
годных яхт-клубаў,  —  сказаў 
Рачкоўскі. — І тая акваторыя 
прыкладна адпавядае аквато-
рыі Мінскага мора”.

Зараз  рыхтуецца  адпавед
ная  дакументацыя  па  ўзвяд
зенні  цэнтра.  Большую  частку 
будаўнічых  работ  плануецца 
ажыццявіць  ужо  ў  наступным 
годзе, а здадуць аб’ект у 2012м.

“Калі ўсё пойдзе нармальна, 
то, мяркую, недзе ў маі 2012 
года мы запросім на адкрыццё 
цэнтра”, — сказаў Рачкоўскі.

Плануецца,  што  ў  цэнтры 
размесцяцца  штабкватэра 
Федэрацыі  паруснага  спорту, 
дзіцячаюнацкая  школа,  ан
гары  для  захоўвання  лодак, 
а  таксама  невялікі  гатэль  для 
спартсменаў.

На  форумах  пачалі  ўжо  да
волі актыўна абмяркоўваць ідэю 
будоўлі ў Беларусі Цэнтра парус
нага спорту. Вядома, што элітны 
яхтклуб  “Пірагова”,  які  прывёў 
у  якасці  паспяховага  прыкладу 
спадар  Рачкоўскі,  ствараўся  не 
за дзяржаўныя, а за прыватныя 
грошы. І народ цікавіцца, за чый 
кошт,  уласна  кажучы,  будзе  ар
ганізаваны “банкет”.

Карэспандэнт  “Тут і ця-
пер”  вырашыла  пацікавіц
ца  дэталямі  ў  выканаўчага 
дырэктара Федэрацыі па-
руснага спорту Беларусі 
Сяргея Бандзіка.

— Сяргей Валер’евіч, рас-
павядзіце, калі ласка, чаму 
за прыклад узялі менавіта 
дарагі маскоўскі яхт-клуб?

—  Яхтклуб  “Пірагова”  — 
гэта  не  зусім  наша  мадэль  і 
стыль.  У  нас  іншыя  сродкі  і 
іншыя  памеры.  За  аснову  бу

дуць  брацца  перш  за  усё  не
вялікія  яхтклубы  Прыбалтыкі, 
Славакіі,  Харватыі,  таму  што 
не  нам  раўняцца  на  расійскі 
купецкі  размах.  Мы  хочам  усё 
зрабіць больш сціпла, але пры 
гэтым  больш  функцыянальна. 
Я не называў бы гэты праект за
надта элітным. У першую чаргу 
гэта  будзе  спецыялізаваная 
дзіцячаюнацкая  спартыўная 
школа алімпійскага рэзерву.

— Праект каштуе ад трох 
да пяці мільёнаў еўра. Гэта 
вялікія грошы для такога 
цэнтра?

— Я не будаўнік, і мне цяж
ка  меркаваць,  многа  гэта  ці 
не.  У  дадзены  момант  гэтым 
пытаннем  займаюцца  больш 
кампетэнтныя спецыялісты.

— А хто будзе будаваць 
Цэнтр паруснага спорту — 
беларусы ці знайшліся за-
межныя інвестары?

—  Згодна  з  прэзідэнцкім 
указам, мы маем генеральнага 
спонсара — СТАА “Дзіяніс”, які 
будзе выдаткоўваць грошы на 
будоўлю.  Зараз  адпрацоўва
юцца  ўмовы  інвестыцыйнай 
дамовы.  Але,  падкрэсліваю,  у 
першую  чаргу  гэта  будзе  не 
элітны клуб, а база для школы 
алімпійскага  рэзерву,  якая  за
раз  у  нас  знаходзіца,  скажам 
так, у крыху разабраным стане.

— Сяргей Валер’евіч, а 
ў якім стане сёння ўвогуле 
знаходзіцца беларускі па-
русны спорт? Некалькі га-
доў назад нават некаторыя 
вядомыя беларускія яхт-
смены казалі: “Паміраем...”.

— Добра, а вось як вы лічы
це,  у  якім  стане  наш  парусны 

спорт, калі беларуска Таццяна 
Драздоўская зараз пятая ў сус
ветным рэйтынгу?

— Шчыра кажучы, акра-
мя Таццяны Драздоўскай 
я іншых “паруснікаў”, да 
свайго сораму, і не назаву....

— Вось перад намі  і стаіць 
задача  —  займацца  алімпій
скім рэзервам, папулярызацы
яй гэтага віду спорта. Мы шмат 
увагі  ўдзяляем  пачынаючым 
спартсменам,  каб  потым  вы
весці іх на сур’ёзны ўзровень. 
Але  трэба  добра  ўяўляць, 
што  алімпійскія  ўзнагароды 
з’явяцца  ў  нас  не  заўтра  і  на
ват не паслязаўтра. Гэта доўга
тэрміновая праграма.

— Парусны спорт — да-
рагая забава?

— Патэлефануйце ў любую 
дзіцячаюнацкую  школу:  для 
дзяцей — цалкам бясплатна.

— А сярод дарослых у нас 
многа заўзятых яхтсменаў?

—  Ёсць  пэўная  праслойка 
аматараўяхтсменаў, якія маю
ць  свае  прыватныя  яхты.  Яны 
іх самі і будуюць, і набываюць, 
і  дапрацоўваюць.  Ёсць  людзі, 
якія  хварэюць  за  парусны  від 
спорту, ім гэта вельмі цікава. І 
людзей такіх шмат, а вось мес
ца, дзе іх можна было б сабра
ць разам, не хапае.

— Хочаце сказаць, што 

некаторым беларусам про-
ста няма дзе захоўваць свае 
яхты?

—  Зразумейце  правільна: 
у Беларусі пакуль не так, як у 
той  жа  Польшчы  альбо  Расіі, 
дзе  чалавек  набывае  новую 
яхту, і яму няма дзе яе ставіць і 
абслугоўваць. У нас часцей на
бываюць  нейкую  “старажыт
насць”, а потым даводзяць яе 
“да розуму” сваімі рукамі. Але 
на  гэта  ўсё  роўна  патрэбны 
месца  і  час.  У  першую  чаргу 
месца,  таму  што  гэта  даволі 
аб’ёмныя рэчы.

— Наколькі я ведаю, не-
калькі гадоў таму быў рас-
працаваны план мерапры-
емстваў, які прадугледжваў 
набыццё спецыяльнага 
абсталявання, а таксама 
стажыроўкі для трэнераў і 
спартсменаў. Гэта ўсё яшчэ 
дзейнічае?

—  Так,  план  выконваецца. 
Мы  праводзім  семінары,  пла
нуем  займацца  адукацыяй 
трэнераў. Мы вывозім нашу ка
манду  на  міжнародныя  воды, 
набываем новае абсталяванне. 
Ужо заменена больш за 70 пра
цэнтаў  нашага  парка  (у  дадзе
ным  выпадку  гаворка  ідзе  ме
навіта пра дзіцячыя яхты).

— А нашы спартсмены на 
зламаных лодках не плава-
юць?

—  Запытайцеся  ў  любога 
сталага яхтсмена, і ён вам ска
жа,  што  такой  увагі  да  парус
нага спорту, як сёння, не было 
нават за савецкім часам.

МАРЫНА КОЦІЧ

БЕЛАРУСЬ СТАНЕ Ў 2012-М 
“ЯХТАВАЙ” КРАІНАЙ?

Як  напісана  ў  прэзідэнц
кім указе “Аб дадатковых ме
рах  дзяржаўнай  падтрымкі 
асобных відаў спорту”, спон
сар аказвае падтрымку Бела
рускай федэрацыі паруснага 
спорту не менш чым на 1 мі
льярд рублёў у год.

 ГРАШОВАЕ ПЫТАННЕ

Школа паруснага спорту ў бліжэйшай перспектыве павінна 
з’явіцца і ў Гродне.

“Там плануецца пабудаваць гідраэлектрастанцыю, у выніку 
чаго  ўтворыцца  вялікая  водная  акваторыя,  а  ў  перспектыве 
(гэтае пытанне мы ўжо адпрацоўваем) разрозненыя аддзялен
ні паруснага спорту ў дзіцячых школах будуць аб’яднаны дзе
ля стварэння добрай школы”, — падзяліўся планамі Рачкоўскі.

 ТЫМ ЧАСАМ

Белы парус і ў 2012-м годзе для абсалютнай большасці бела-
русаў будзе недасягальнай марай

ТРЫУМФ І ЗАБАРОНА
Шэсць  гадоў  назад  вы

пускнік  Беларускай  акадэміі 
мастацтваў стыпендыят прэзі
дэнцкага фонду Андрэй Кудзі
ненка  без  дапамогі  дзяржавы 
зняў карціну, якую крытыкі на
звалі «адраджэннем айчынна
га кіно» і «першым беларускім 
нацыянальным  фільмам»,  — 
«Акупацыя.  Містэрыі».  Удзел 
у  ёй  узялі  лепшыя  беларускія 
акцёры  —  Аляксандр  Колбы
шаў,  Анатоль  Кот,  Аляксандр 
Малчанаў,  Святлана  Зелян
коўская  і  інш.,  сцэнар  напісаў 
таленавіты  кінадраматург 
Аляксандр Качан.

Вынікам,  у  2004  годзе  кар
ціну  пра  трагічнае  жыццё  ў 
акупіраванай  нацыстамі  За
ходняй  Беларусі  запрасілі 
ў  афіцыйную  праграму  Ра
тэрдамскага  міжнароднага 
кінафестывалю.  Пасля  гэтага 
“Акупацыю»  паказалі  ў  пара
лельнай  праграме  Маскоўс
кага  міжнароднага  кінафэс
ту,  яна  выйшла  ў  кінапракат 
расійскай  сталіцы.  У  Беларусі 
ж смелы фільм быў забароне
ны ўпраўленнем рэгістрацыі  і 
класіфікацыі  кіна  і  відэапра
дукцыі пры Міністэрстве куль
туры.  «Асобным  чыноўнікам 
падалося,  што  героі  карціны 
не  адпавядаюць  традыцый
ным  савецкім  уяўленням  пра 
партызанаў  і  Другую  сусвет
ную  вайну»,  —  адзначаў  кіна
крытык,  выкладчык  Інстытута 
журналістыкі  БДУ  Антон  Сі
дарэнка.

“У  той  час  у  Расіі  пачыналі 
бязлітасна  выкарыстоўваць 
ваенную  тэматыку.  З’явілася 
шмат  жанравых  фільмаў,  ад
нак праўдзівасці ў  іх не было, 
як няма і цяпер. Мы ж з Аляк
сандрам  Качаном  вырашылі 
зрабіць  нешта  сапраўднае, 

паказаць вайну такой, як я чуў 
пра  яе  ад  сваіх  бабуль  і  дзя
дуляў.  У  гэтым  сэнсе  мае  пог
ляды  набліжаны  да  поглядаў 
“шасцідзясятнікаў”  —  Турава, 
Быкава,  Адамовіча,  Сцяпана
ва”,  —  распавёў  Кудзіненка 
ў  размове  з  карэспандэнтам 
“Тут і цяпер”.

Трапіўшы  пад  забарону 
на  радзіме,  малады  рэжысёр 
з’ехаў  у  Расію,  дзе  спачатку 
папрацаваў  у  камандзе  Паў
ла  Лунгіна  (“Цар”,  “Востраў”), 
а  потым  зняў  стужку  “Розыг
рыш”,  якая  мела  добрыя  ка
савыя  зборы.  Пасля  поспеху 
ў Расіі Кудзіненка атрымаў за
прашэнне ад новага кіраўніка 
“Беларусьфільма”  Уладзіміра 
Замяталіна.

ВЯРТАННЕ СА ШЧЫТОМ
“Замяталін  —  першы 

дырэктар, які мне падабаецца. 
З ім можна размаўляць і выра
шаць пытанні, ён рэальны ча
лавек”, — адзначаў Кудзіненка 
год назад, пачынаючы работу 
над першым беларускім стра
хаморнікам «Масакра».

Сам  рэжысёр  вызначыў 
жанр стужкі як “бульбахорар” 
— “гэта калі смешна і страшна 
адначасова”.  Папярэднікамі  ў 
гэтай плыні ён назваў Яна Бар
шчэўскага  і  Уладзіміра  Карат
кевіча,  паводле  твора  якога  ў 
БССР знялі фільм “Дзікае паля
ванне караля Стаха”.

“Хочацца,  каб  сучаснае 
беларускае  кіно  не  абмяжоў
валася  выключна  “Партызан
фільмам”.  Яму  патрэбен  свой 

твар,  спагада,  нацыянальная 
гісторыя”,  —  акрэсліў  сваю 
мэту Андрэй Кудзіненка.

“Масакра”  паказвае  Бела
русь  пасля  задушэння  анты
расійскага  паўстання  Калі
ноўскага  18631864  гадоў.  На 
месца  знішчаных  і  высланых 
шляхціцаўінсургентаў прыяз
джаюць  новыя  людзі  з  Расіі. 
Вайна скончылася, але яе пры
сутнасць  адчуваецца  ўсюды. 
У  маёнтак  графа  Пазуркевіча 
прыязджае мастакавантурнік 
Казанцаў,  які  пад  выглядам 
вывучэння  бібліятэкі  заляца
ецца  да  графскай  дачкі.  Сам 
жа Пазуркевіч, як выяўляецца, 
мядзведзьпярэварацень...

Асноўныя  здымкі  карціны 
праходзілі  ў  занядбаным  па
лацы Чацвярцінскіх каля вёскі 
Жалудок,  што  пад  Шчучынам. 
Над  падрыхтоўкай  сядзібы 
да  здымак  працаваў  адзін  з 
самых  яскравых  прадстаўні
коў  беларускай  авангарднай 
культуры  мастак  Артур  Клі
маў.  У  стужцы  задзейнічаны 

як вядомыя айчынныя акцёры 
—  Сяргей  Журавель,  Святла
на Зелянкоўская, Алег Гарбуз, 
Аляксандр Мацкевіч і інш., так 
і  расійскія.  Бюджэт  карціны 
складае  5,5  млрд  рублёў,  ад
нак,  па  словах  Кудзіненкі,  не
пасрэдна на кіно пайшло каля 
900 тысяч даляраў.

“НАЦЫЯНАЛЬНЫ ХІТ”  
БЕЗ РЭКЛАМЫ?

“Ёсць  пэўныя  шурпатасці, 
але ў цэлым вынікам я задаво
лены. Упершыню начальнікі не 
толькі  не  лезлі  ў  творчы  пра
цэс, але і імкнуліся ўсяляк дапа
магаць, — распавёў карэспан
дэнту  “Тут і цяпер”  рэжысёр 
“Масакры”. — Цяпер праблема 
ў тым, як данесці фільм да гле
дача,  бо  рэклама  і  прамоўцыя 
—  самае  слабае  месца  “Бела
русьфільма”. Мы ж ставім зада
чу  зрабіць  стужку  нацыяналь
ным хітом, ажыццявіць прарыў 
у айчыннай кінаіндустрыі”.

Па  словах  Кудзіненкі,  на 
рэкламу  са  сціплага  бюджэту 
карціны  выдзелена  ўсяго  2 
працэнты  сродкаў.  Выглядае 
так,  нібыта  працоўная  група 
пакуль  не  вельмі  разумее,  як 
раскруціць прадукт. Прынамсі, 
прэзентацыя  дэманстрацый
нага роліка пару тыдняў назад 
прайшла амаль незаўважанай. 
З такім падыходам цяжка спад
зявацца на максімальны вынік.

Выхад  “Масакры”  на  тэле
экраны  чакаецца  напрыкан
цы  лета  —  у  пачатку  восені. 
Тым часам чыноўнікі нарэшце 
вярнулі  ў  адзіны  дзяржаўны 
рэгістр  «Акупацыю.  Містэ
рыі», на падставе чаго фільму 
было  выдадзена  дзяржаўнае 
пракатнае  пасведчанне.  15 
лютага ў сталічным кінатэатры 
“Піянер” адбылася беларуская 
прэм’ера фільма, забаронена
га шэсць гадоў таму.

ІГНАТ ХАДЗЬКЕВІЧ
Фота з блогу http://prosto-

free.livejournal.com/132215.
html

РЭВАЛЮЦЫЯ  
Ў БЕЛАРУСКІМ КІНО

Напрыканцы лета — у пачатку 
восені на кінаэкраны выйдзе 
першы беларускі фільм жахаў 
“Масакра”. Ягоны аўтар, ці не 
самы скандальны айчынны 
рэжысёр Андрэй Кудзіненка,  
ужо цяпер заяўляе аб прарыве, 
які чакае “Беларусьфільм” з 
выхадам “хітовай карціны”.

Пакуль Кудзіненка ламае галаву над тым, дзе ўзяць грошы 
на раскрутку “Масакры”, “Беларусьфільм” паранейшаму мар
нуе сродкі на сумнеўныя праекты. Гэтак, на выніковай калегіі 
Мінкультуры ў студзені Павел Латушка раскрытыкаваў фільм 
“Дняпроўскі  рубеж”  (рэжысёр  Дзяніс  Скварцоў).  Па  словах 
міністра, з 6 млрд рублёў (больш за 2 млн даляраў), выдаткава
ных на вытворчасць стужкі з дзяржбюджэту, “адбіць” удалося 
ўсяго 100 млн рублёў.

“Дагэтуль не створаны кінапрадукт, які б атрымаў прызнан
не на айчынным і замежным рынку. Эканамічны эфект ад вы
творчасці мастацкіх стужак таксама несуцяшальны. Да таго ж 
ніводны фільм, створаны ў Беларусі летась, не адпавядаў ха
рактарыстыцы “нацыянальны”, — адзначыў міністр культуры.

 ГРОШЫ НА ВЕЦЕР

Святлана Зелянкоўская як заўсёды ў бліскучай форме

З жыцця рэгіёнаў

Чаму ў юбілейны год Франціш-
ка Багушэвіча зусім неюбілей-
ны выгляд мае надмагільны 
помнік паэту ў вёсцы Жупраны 
Ашмянскага раёна, хоць ма-
гіла ўнесена ў Дзяржаўны спіс 
гісторыка-культурных каштоў-
насцей Рэспублікі Беларусь і 
ахоўваецца дзяржавай?

…22  мая  ў  Кушлянах,  што 
на  Смаргоншчыне,  дзе  з  1898 
года і да сваёй смерці ў 1900м 
жыў  паэт  і  дзе  сёння  дзейні
чае  музейсядзіба  Францішка 
Багушэвіча  «Кушляны»,  адбы
лося  паэтычнае  свята,  аргані
заванае  Дзяржаўным  музеем 
гісторыі беларускай літаратуры 
і  Смаргонскім  райвыканкамам. 
Прысвечана  свята  было  слаў
наму  юбілею  нашага  знанага 
паэта. З удзелам прадстаўнікоў 
мясцовых улад, гасцей — пісь
меннікаў і музейных работнікаў 
з Мінска. 

…Тыя  мясцовыя  жыхары, 
якія ў не павеснавому моцную 
спёку  адважыліся  аддаць  свой 
выхадны  дзень  удзелу  ў  гэтым 
свяце на лужку каля домамузея, 
не пашкадавалі, бо і свята атры
малася пазнавальным, і ўдалося 
задаволіць  сваю  цікавасць  да 
беларускай мінуўшчыны.

Я  таксама  застаўся  задаво
лены  тым,  што  ў  чарговы  раз 
пабываў  у  гэтым  святым  для 
беларусаў  куточку.  Чуў,  што  і 
іншым,  хто  прыехаў  з  Мінска, 
спадабалася.  Пад  гэтым  узнёс
лым  настроем  вырашылі  мы 
наведаць іншыя мясцінкі, звяза
ныя з імем Францішка Багушэві
ча.  Усклалі  кветкі  да  выдатнага 
помніка  паэту  ў  Смаргоні,  які 
паўстаў  на  гэтай  зямлі  ў  міну
лым  годзе,  падчас  святкавання 
Дня  беларускага  пісьменства. 
Затым  вырашылі  пакласці  квет
кі да помніка паэту ў Жупранах 
і да месца яго вечнага спачыну 

ў гэтай жа вёсцы.  І які ж сорам, 
якое пачуццё ўласнай віны апа
навалі  нас,  калі  мы  падышлі  да 
помніка на могілках, што побач 
з велічным касцёлам! Ад бронза
вага  барэльефа  на  помніку  па 
ўсёй  паверхні  пацяклі  брудныя 
палосы.  Няўжо  яны  не  падда
юцца  рукам  ні  школьнікаў,  ні 
гаспадароўзахавальнікаў  гэтай 
святыні (магіла знаходзіцца пад 
аховай  дзяржавы  як  гісторыка
культурная каштоўнасць; у 2003 
годзе ўнесена ў дзяржаўны спіс 
пад нумарам 413Д000072; ахоў
нае абавязацельства выдадзена 
тады  ж  Жупранскаму  сельвы
канкаму,  якому  належаць  мяс
цовыя могілкі, пра што сведчы
ць  аб’ёмная  ахоўная  шыльда, 
прымацаваная  да  помніка),  ні 
вернікам, якія так дбайна дагля
даюць іншыя пахаванні на гэтых 
могілках?

Самае  непрыемнае  і  незра
зумелае,  што  помнік  элемен
тарна  разбураецца.  Зроблены, 
відаць,  з  недаўгавечнага  матэ
рыялу, ён сёння проста рассы
паецца,  літаральна  ападае  ка
валкамі на зямлю. Разбураецца 
не толькі помнік Багушэвічу, а і 
той, што стаіць побач, пад якім 
пахаваны  родзічы  паэта.  Рас
сыпаецца не проста помнік. Як 
падаецца  мне,  рассыпаюцца 
напышлівыя  словы  нашай  уяў
най  павагі  і  фальшывай  паша
ны,  наша  пустая  дэкларацыя 
аб павазе і шанаванні слаўнага 
сына зямлі беларускай. Вядома, 

словы  прамаўляць  прасцей  за 
ўсё,  а  вось  зрабіць  нешта  кан
крэтнае,  чаго  патрабуюць  сён
няшнія  абставіны,  усёткі  аказ
ваецца  цяжэй.  Хаця  для  гэтага 
неабходна ўсяго толькі сапраў
ды  паважаць  памяць  продкаў, 
нават звычайных людзей. Ну, а 
выбітных сыноў народа — най
перш.  Як  мы  іх,  так  і  нас  саміх 
будуць шанаваць іншыя людзі. 

...Часам  бывае  дастаткова 
неабыякавасці  аднаго  чала
века,  каб  справа  зрушылася  з 
месца.  Згадайма  зусім  нядаўні 
прыклад  з  помнікам  бабулі 
Уладзіміра Караткевіча ў Рагачо
ве.  Варта  было  карэспандэнту 
“Звязды” Глебу Лабадзенку спа
чатку ў газеце, а пасля на сваім 
уласным блогу паведаміць пра 
недапушчальна  запусцелы  вы
гляд магілы і прапанаваць збор 
сродкаў  на  надмагілле,  як  неа
быякавых  людзей  знайшлося 

шмат  (нягледзячы  на  тое,  што 
магіла не ўваходзіць у дзяржаў
ны рэестр і што не ўсе зацікаў
леныя чытаюць блог журналіс
та  альбо  стала  карыстаюцца 
інтэрнэтам), і неўзабаве з дапа
могай  мясцовых  улад  помнік 
быў  усталяваны.  Значыць,  мо
жам, калі захочам.

 АНАТОЛЬ БУТЭВІЧ,
старшыня грамадскай 

назіральнай камісіі пры Мініс-
тэрстве культуры Рэспублікі 

Беларусь па захаванні гісторы-
ка-культурнай спадчыны.
Фота аўтара. Zvyazda.by

“НЕЮБІЛЕЙНЫ” ПОМНІК

Усталяваны  на  браме  герб 
з’яўляецца  апошняй  версіяй 
герба  сям’і  Сапегаў  (1858—
1859 гг.).

На пачатку XVII ст. Леў Сапе
га  пабудаваў  у  сваёй  рэзідэн
цыі — у Ружанах — раскошны 
палац.  У  1637  годзе  Ружаны 

атрымалі  Магдэбургскае  пра
ва і герб.

Сёння  ад  былога  палаца 
засталіся  часткі  галоўнага  i 
ўсходняга  карпусоў  ды  бра
ма,  да  якой  прымыкаюць 
рэшткi  флiгеляў,  дзе  зараз  і 
праходзіць  рэстаўрацыя.  На 
дадзены  момант  амаль  гато
вы адзін з флігеляў (каля ўяз
ной брамы).

На  аднаўленчыя  работы 
Брэсцкі  аблвыканкам  вы
даткаваў  у  мінулым  годзе  30 

мільёнаў рублёў. Такую ж суму 
дабавіў  Пружанскі  райвыкан
кам.  А  сёлета  стала  вядома, 
што  з  рэспубліканскіх  срод
каў выдаткавана 500 мільёнаў 
рублёў.

Работы  вядуць  будаўнікі 
ААТ  “Брэстрэстаўрацыя”. 
Паводле  праекта,  у  адноў
леных  флігелях  размесцяц
ца  музей,  кавярня  і  іншыя 
аб’екты  турыстычнай  інфра
структуры.

РАДЫЁ СВАБОДА

Рассыпаецца не проста помнік. Як падаецца мне, 
рассыпаюцца напышлівыя словы нашай уяўнай павагі 

і фальшывай пашаны, наша пустая дэкларацыя аб 
павазе і шанаванні слаўнага сына зямлі беларускай.

У РУЖАНАХ З’ЯВІЛАСЯ “ПАГОНЯ”
Адноўлены радавы герб Сапе-
гаў усталяваны гэтымі днямі 
на ўязной браме гістарычнага 
палаца Сапегаў у Ружанах, які 
зараз рэстаўруюць.

Гістарычная выява ста-
ражытнага герба Сапегаў 
(1858—1859 гг.)

Вось так сёння выглядае помнік Ф.Багушэвічу

І  хоць  сёлета  9  мая  на 
Краснай  плошчы  ў  Маскве 
ўпершыню  побач  з  расій
скімі  вайскоўцамі  шпацы
равалі  жаўнеры  былых 
саюзных  дзяржаў  —  краін 
антыгітлераўскай  кааліцыі, 
а  таксама  войска  польска
га,  у  стаўленні  да  Другой 
сусветнай вайны на постса
вецкай  прасторы  мала  што 
змянілася.

Расійская  Дума  абурыла
ся тым, што Еўрапейскі суд у 
Страсбургу адхіліў пазоў са
вецкага  ветэрана  Конанава 
да Латвіі, дзе ён быў асуджа
ны  і  адсядзеў  паўтара  года 
за ваеннае злачынства. Якое 
злачынства?  А  такое:  Кона
наў,  будучы  партызанам, 
усяго толькі спаліў некалькі 
жыхароў  латышскай  вёскі 
за  памаганне  нямецкім  аку
пантам, сярод іх — маладую 
жанчыну на дзявятым меся
цы  цяжарнасці.  Дапамагалі 
тыя  людзі  гітлераўцам  ці 
не,  дакладна  невядома.  Так 
вырашыў  тады  партызанскі 
“суд”,  а  юны  мсціўца  гэтае 
рашэнне выканаў. Не толькі 
расійскія  палітыкі,  а  нават 
і  многія  журналісты  —  на
прыклад,  Леанід  Млечын, 
вядомы сваімі кнігамі па гіс
торыі,  —  перакананы,  што 
так і трэба было рабіць. Калі 
частка  латышоў  ваявала  на 
баку  Германіі,  значыць,  яны 
былі  ворагамі  доблеснай 
Чырвонай  Арміі,  якая  вы
зваліла  чалавецтва  ад  фа
шызму. А ворага, як вядома, 

трэба  знішчаць  бязлітасна. 
Хай  нават  некаторыя  пар
тызаны  забівалі  жанчын  і 
дзяцей — гэта ж былі нашы, 
савецкія  людзі,  а  не  нейкія 
там фашысты, якія палілі Ха
тынь!

Вось  такая  логіка.  Па
водле  яе,  акупацыю  краін 
Балтыі  70  гадоў  назад  і 
акупацыяй  назваць  нельга. 
Папершае,  прыбалтыйскія 
рэспублікі  былі  абвешчаны 
савецкімі  і  добраахвотна 
ўвайшлі  ў  СССР.  Падругое, 
Савецкі  Саюз  у  мэтах  сама

абароны  быў  вымушаны 
масава  дэпартаваць  у  Сібір 
“антысавецкія  элементы”,  у 
тым  ліку  і  з  заходніх  аблас
цей  Беларусі  ды  Украіны 
пасля  іх  уз’яднання  з  БССР 
і УССР.

Тое,  што  адбывалася 
ў  1940  годзе  на  Захадзе, 

у  савецкіх  і  постсавецкіх 
падручніках  называецца 
“дзіўнай  вайной”.  Дзеянні 
Англіі апісваюцца як нясме
лыя  і  маладушныя,  а  вось 
гітлераўскі  бліцкрыг  —  за
ваяванне  Францыі,  Бельгіі, 
Галандыі,  Даніі,  Нарвегіі  — 
падаецца  з  амаль  непрыха
ваным  захапленнем.  Аднак 
не  згадваецца,  што  гэта 
пакт Молатава Рыбентропа 
дазволіў Гітлеру перакінуць 
асноўныя  сілы  вермахта  на 
Захад і атрымаць вырашаль
ную  перавагу  над  Фран

цыяй,  якая  капітулявала 
імгненна.

Пісьменнік  Ілья  Эрэн
бург  напісаў  у  той  час  ра
ман “Падзенне Парыжа”, які 
прывёў  у  захапленне  Сталі
на:  вось  яна,  прагнілая  на
скрозь буржуазная Еўропа!

Але  ёсць  прынамсі  адзін 
ваенны  эпізод,  які  выпадае 
з  савецкай  канцэпцыі  гісто
рыі.  З  27  мая  па  4  чэрвеня 
1940  года  з  порта  Дзюн
керк  на  поўначы  Францыі 
ва  ўмовах  бесперапынных 
налётаў нямецкіх люфтвафе 
Вялікабрытаніі ўдалося эва
куіраваць  морам  вялікую 
колькасць  войскаў  (у  тым 
ліку  французскіх),  якія  тра
пілі ў аблогу. Спачатку ўрад 
Чэрчыля  разлічваў  вывезці 
100  тысяч  сваіх  жаўнераў, 
але  цаной  гераічных  нама
ганняў  удалося  ўратаваць 
жыцці  340  тысяч  чалавек, 
яшчэ  190  тысяч  былі  эва
куіраваны  з  порта  Бардо  і 
з  Нармандыі.  Праз  чатыры 
гады  саюзнікі  адкрыюць 
другі  фронт,  таксама  ў  Нар
мандыі.

Полк СС пад Дзюнкеркам 
расстраляў  сто  брытанскіх 
жаўнераў,  якія  здаліся  пас
ля  таго,  як  у  іх  скончыліся 
боепрыпасы.  У  сталінскім 
СССР,  як  вядома,  усіх,  хто 
здаваўся  ў  палон  немцам, 
абвяшчалі  здраднікамі.  У 
Брытаніі  тыя  жаўнеры  сталі 
героямі.  (Афіцэр,  які  зага
даў  расстраляць  палонных, 
пасля  вайны  быў  павешаны 
як ваенны злачынца.)

Вораг  на  Захадзе  і  на  Ус
ходзе  быў  адзін  і  той  жа. 
Вось  толькі  войны,  сапраў
ды, былі розныя, бо розным 
было  стаўленне  да  чалаве
чага жыцця. Уласна кажучы, 
за  70  гадоў  у  гэтым  сэнсе 
нічога не змянілася.

МАКСІМ ПЕШКА

НЕВЯДОМАЯ ВАЙНА НА ЗАХАДЗЕ
Адгрымелі парады ў гонар 65-й гадавіны Перамогі. 
На тэлебачанні чарговы раз прайшлі фільмы пра 
вайну — і новыя, і шматлікія савецкія. Зноў паказалі, 
напрыклад, савецка-амерыканскі дакументальны се-
рыял брэжнеўскага часу “Невядомая вайна на Усход-
зе”. (У савецкім варыянце ён, зразумела, называўся 
“Вялікая Айчынная”.)

Бліцкрыг у адносінах да СССР не прайшоў


